
ⵢⵏⵏⴰⵢⵔ 2026 ⵉⵣⴷⵉⵏ ⵙ ⵓⵙⵖⵜⵙ ⵏ ⵢⴰⵏ ⵓⵙⵖⵍⴼ ⵖⴼ ⵓⵙⵡⵓⵔⵉ ⴳ ⵉⵖⴰⵡⴰⵙⵏ ⵏ 

ⵜⵏⵣⵡⴰⵢⵜ ⴷ ⵓⵜⵉⵍⵉⴼⵉⵣⵢⵓⵏ ⵏ ⵜⴳⵓⵔⵉⵡⵉⵏ ⵡⴰⵔ ⴰⵙⵏⵓⵃⵢⵓ ⴷ ⵡⴰⵔ ⵜⴰⵏⵏⴰⵢⵉⵏ 

ⵜⵓⵔⵙⵉⵍⵉⵏ ⴰⵔ ⵜⵣⵔⵔⴽ ⴰⴷⴷⵓⵔ ⵏ ⵉⴼⴳⴰⵏⵏ 

 

ⴰⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ 

ⵙ ⵓⵢⵏⵏⴰ ⴷ ⵉⴷⴷⴰⵏ ⴳ ⵜⵎⵏⴹⴰⵡⵜ, ⵙ ⵉⵎⵥⵍⵉ, ⵉⵎⵏⵣⴰⵢⵏ ⵉⵣⴷⵉⵏ ⴷ ⵜⵍⴻⵍⵍⵉⵡⵉⵏ ⴷ ⵉⵣⵔⴼⴰⵏ 

ⵉⴷⵙⵍⴰⵏⵏ, ⴷⵉⴳⵙⵏ ⵡⵉⵏⵏⴰ ⵢⵓⴳⵍⵏ ⵙ ⵓⴼⵔⴰⴳ ⵏ ⵡⴰⴷⴷⵓⵔ ⴰⵏⴼⴳⴰⵏ, ⴰⵙⵎⴰⵔ ⵏ ⵓⵙⴽⵉⵍ ⴷ ⵓⵎⵏⵏⵓⵖ 

ⵎⴳⴰⵍ ⵜⵓⵍⵖⵉⵡⵉⵏ ⴰⴽⴽⵯ ⵏ ⵓⵙⵏⵓⵃⵢⵓ; 

ⵙ ⵓⵢⵏⵏⴰ ⵉⵍⵍⴰⵏ ⴳ ⵉⵎⵇⵇⵓⵏⵏ ⴷ ⵜⵎⵢⴰⵇⵇⴰⵏⵉⵏ ⵜⵉⴳⵔⴰⵖⵍⴰⵏⵉⵏ ⵜⵉⵅⴰⵜⴰⵔⵉⵏ ⵏⵏⴰ ⵜⵙⴳⵎⴹ ⵜⴳⵍⴷⵉⵜ ⵏ 

ⵍⵎⵖⵔⵉⴱ, ⵙ ⵉⵎⵥⵍⵉ ⵜⴰⵙⴳⵓⵔⵉ ⵜⴰⵖⵣⵓⵔⴰⵏⵜ ⵏ ⵉⵣⵔⴼⴰⵏ ⵏ ⵓⵎⴷⴰⵏ ⴷ ⵜⵎⵢⴰⵇⵇⴰⵏⵜ 

ⵜⴰⴳⵔⴰⵖⵛⵍⴰⵏⵜ ⵅⴼ ⵡⵓⴽⵓⵙ ⵏ ⵜⴰⵍⵖⵉⵡⵉⵏ ⴰⴽⴽⵯ ⵏ ⵓⵙⵏⵓⵃⵢⵓ ⴰⵥⵓⵕⴰⵏ; 

ⵙ ⵓⵢⵏⵏⴰ ⴷ ⵢⵉⵡⵉ ⵓⵙⵍⴳⵏ ⵓⵟⵟⵓⵏ 77.03 ⵉⵣⴷⵉⵏ ⵙ ⵓⵎⵢⴰⵡⴰⴹ ⴰⵙⵍⵉⵥⵕ, ⵙ ⵓⵢⵏⵏⴰ ⵙ 

ⵉⵜⵜⵓⵙⵏⴼⵍ ⵉⵜⵜⵓⵙⵎⴷⵉ, ⵙ ⵉⵎⵥⵍⵉ ⵉⵎⴳⵔⴰⴷⵏ ⵏⵏⵙ 8 ⴷ 9; 

ⵙ ⵓⵢⵏⵏⴰ ⵉⵍⵍⴰⵏ ⴳ ⵓⵙⵍⴳⵏ ⵓⵟⵟⵓⵏ 11.15 ⵉⵣⴷⵉⵏ ⵙ ⵓⵙⵏⵎⴰⵍⴰ ⵏ ⵓⴳⵔⴰⵡ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ 

ⴰⵙⵍⵉⵥⵕ, ⵙ ⵉⵎⵥⵍⵉ ⵉⵎⴳⵔⴰⴷⵏ ⵏⵏⵙ ⴰⵎⵣⵡⴰⵔⵓ, ⵡⵉⵙ 3 ⴷ ⵡⵉⵙ 4; 

ⵙ ⵓⵢⵏⵏⴰ ⵉⵍⵍⴰⵏ ⴳ ⵉⵍⵓⴳⵏⵏ ⵏ ⵡⴰⴳⴳⵯⴰ ⵏ ⵜⵎⵙⵙⵓⵔⵉⵏ ⵜⵉⵏⴰⵎⵓⵔⵉⵏ ⵏ ⵓⵎⵢⴰⵡⴰⴹ ⴰⵙⵍⵉⵥⵕ 

ⴰⴳⴷⵓⴷⴰⵏ; 

ⵙ ⵓⵢⵏⵏⴰ ⵉⵍⵍⴰⵏ ⴳ ⵉⵙⵍⴳⵏⵏ ⵏ ⵉⵍⵓⴳⵏⵏ ⵏ ⵡⴰⴳⴳⵯⴰⵜⵏ ⵏ ⵉⵎⵡⵓⵔⴰ ⵓⵙⵍⵉⴳⵏ ⵏ ⵓⵎⵢⴰⵡⴰⴹ ⴰⵙⵍⵉⵥⵕ; 

ⵙ ⵓⵙⵏⴰⵍ ⵅⴼ ⵜⵏⵓⵎⵉ ⵜⵓⵣⵔⵉⴼⵜ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ ⵉⵣⴷⵉⵏ ⵙ 

ⵓⴼⵔⴰⴳ ⵏ ⵡⴰⴷⴷⵓⵔ ⴰⵏⴼⴳⴰⵏ, ⵏ ⵓⵙⵉⵍⵉ ⵙ ⵜⴷⵍⵙⴰ ⵏ ⵓⵎⵏⵏⵓⵖ ⵎⴳⴰⵍ ⵜⴰⵍⵖⵉⵡⵉⵏ ⴰⴽⴽⵯ ⵏ ⵓⵙⵏⵓⵃⵢⵓ; 

ⴷⴼⴼⵉⵔ ⴰⵎⴷⵉⵡⵍ: 

- ⵉⴼⴽⴰ ⵜⴰⵎⵔⵉⵙⵜ ⵏⵏⵙ ⵉ ⵓⴼⵔⴰⴳ ⵏ ⵜⵍⴻⵍⵍⵉ ⵏ ⵜⵉⵔⵔⴰ ⴷ ⵓⴹⵎⴰⵏ ⵏ ⵓⵣⵔⴼ ⵏ ⵉⴳⴷⵓⴷⵏ ⴳ 

ⵢⴰⵏ ⵓⵙⵏⵖⵎⵙ ⵉⵍⴰⵏ ⵜⵓⵎⴰⵢⵉⵏ ⵉⵏⵎⵏ, ⵉⵜⵜⵣⵔⴰⴽⵏ ⵉⵎⵏⵣⴰⵢ ⵏ ⵉⵣⵔⴼⴰⵏ ⵉⵏⴼⴳⴰⵏⵏ ⴷ ⵡⴰⵜⵉⴳⵏ 

ⵉⴷⵉⵎⵓⵇⵕⴰⵟⵉⵢⵏ, ⴳ ⵜⵙⵎⵉⴳⵍⵜ ⵏⵏⵙ, ⵉⴼⴽⴰ ⵜⴰⵖⴹⴼⵜ ⵉ ⵉⵎⴰⵜⵜⵉⵡⵏ ⵉⵣⵔⴼⴰⵏⵏ ⴷ 

ⵉⵍⵓⴳⵏⵏ ⵉⵣⵣⵉⴳⵉⵣⵏ, ⵢⵉⵡⴹ ⴰⵡⴷ ⵖⵔ ⵜⵖⵜⴰⵙⵉⵏ ⴷ ⵉⵣⵎⴰⵣ ⴰⴷⴷⵢ ⵏ ⵇⵇⴰⵏⵏ; 

- ⴰⴷ ⵏⵙⵙⴽⵜⵉ ⵜⵉⵍⴰⵍⵜ ⵜⴰⴷⵙⵍⴰⵏⵜ ⵏ ⵓⵙⵏⵖⵎⵙ ⴰⵣⵣⵓⵍⴰⵏ, ⵙ ⵜⴰⵏⵏⴰⵢⵜ ⵏ ⵜⵏⴱⴰⴹⵜ 

ⵜⴰⵎⴰⵜⴰⵔⵜ ⴷ ⵜⵓⵙⵓⵔⵜ ⵜⴰⵅⴰⵜⴰⵔⵜ ⵏ ⵉⵙⵜⴰⵢⵏ ⵏ ⵜⵖⴰⵔⴰⵙⵜ ⵏ ⵜⵉⵔⵔⴰ ⴷ ⵜⵙⵏⵉⵍⵙⵜ, 



ⴷ ⵜⵓⵙⵓⵔⵉⵏ ⵏⵏⴰ ⵉⵜⵜⴰⴷⵊⴰ ⴳ ⵜⴷⵍⵙⴰ ⵏ ⵉⵣⵔⴼⴰⵏ ⴷ ⵓⵙⴷⵓⵙ ⵏ ⵜⵎⵙⵜⴳⴳⴰⵔⵜ 

ⵜⵓⴼⵔⵉⴷⵜ ⴷ ⵜⴳⵔⴰⵡⴰⵏⵜ ⴳ ⵓⵢⵏⵏⴰ ⵉⵣⴷⵉⵏ ⵙ ⵓⵙⵡⵓⵔⵉ ⴰⵙⵏⵖⵎⴰⵙ, ⵙ ⵉⵎⵥⵍⵉ ⴳ 

ⵜⵡⵏⵏⴰⴹⵜ ⵏ ⵓⵎⵢⴰⵡⴰⴹ ⵉⵜⵜⵓⵢⴰⵙⵙⵏⵏ ⵙ ⵓⵣⵓⵣⵣⵔ ⴰⵅⴰⵜⴰⵔ ⵏ ⵜⵓⵎⴰⵢⵉⵏ ⵏ ⵓⴽⵙⴰⵏ ⴷ 

ⵓⵔⴳⴰⵎ ⴷ ⵓⵢⵏⵏⴰ ⵖⵔ ⵜⵜⴰⵡⵉⵏ ⵏ ⵓⴼⵔⴰⵖ ⵏ ⵓⵙⵏⵖⵎⵙ ⴷ ⵜⵖⴰⵔⵉⵡⵉⵏ ⴰⴳⵓⵏⵙ ⵏ ⵉⵥⴹⵡⴰⵏ 

ⵉⵏⴰⵎⵓⵏⵏ; 

- ⵙ ⵓⵙⵏⴰⵍ ⵏ ⵉⵙ ⵓⵔ ⵉⴳⵉ ⵓⵎⴰⵡⴰⵍ ⵏ ⵓⵙⵏⵖⵎⵙ ⴰⵔⴰⵡⵙⴰⵏ, ⴷ ⵉⵙ ⵣⵎⵔⵏ ⵉⵙⵜⴰⵢⵏ 

ⵉⵙⵏⵉⵍⵙⵏ ⴷ ⵡⵉⵏ ⵜⵉⵔⵔⴰ ⴰⴷ ⴰⵡⵙⵏ ⴳ ⵢⴰⵜ ⵜⴷⵉⵏⴰⵎⵉⵜ ⵜⴰⵎⵇⵔⴰⵏⵜ ⵏ ⵓⵙⴷⵓⵙ ⵏ 

ⵉⵎⵏⵣⴰⵢ ⵏ ⵉⵣⵔⴼⴰⵏ ⵉⵏⴼⴳⴰⵏⵏ ⴷ ⵉⵎⵏⵉⴷⵏ ⵉⴷⵉⵎⵓⵇⵕⴰⵟⵉⵢⵏ, ⵏⵖ ⵙⵙⵉⵡⴹⵏ ⵖⵔ ⵢⴰⵏ 

ⵓⵡⵜⵜⴰⵙ ⵓⵔ ⵉⵖⵓⴷⴰⵏ, ⵉⴼⴼⵔⵏ ⵏⵖ ⵉⴱⴰⵏⵏ, ⵉⵙⵡⵓⴷⴷⵓⵏ ⵉⵏⴰⵡⵏ ⵏ ⵓⴽⵙⴰⵏ ⴷ ⵡⵉⵏ ⵓⵙⵏⵓⵃⵢⵓ; 

- ⴷⴼⴼⵉⵔ ⵜⵓⵖⴰⵍⵉⵏ ⵖⵔ ⵜⵎⵓⴽⵔⵉⵙⵉⵏ ⵏⵏⴰ ⴷ ⵢⵉⵡⵉⵏ ⴽⵉⴳⴰⵏ ⵏ ⵜⵏⵓⵔⴰⵣ ⴷ ⵉⵙⵕⴰⴹⵏ 

ⵉⵏⵉⵎⴰⵏⵏ, ⵉⵣⴷⵉⵏ ⵙ ⵓⵙⵡⵓⵔⵉ, ⴰⴳⵓⵏⵙ ⵏ ⵉⵖⴰⵡⴰⵙⵏ, ⵏ ⴽⵉⴳⴰⵏ ⵏ ⵜⴳⵓⵔⵉⵡⵉⵏ ⴳ ⵉⵍⵍⴰ 

ⵓⵙⵓⵣⴷⵔ ⵙ ⵜⵓⵜⵍⴰⵢⵉⵏ ⵏⵖ ⵙ ⴽⵔⴰ ⵏ ⵡⴰⵏⴰⵡ ⴰⵏⴰⵎⵓⵏ ⴳ ⴷⴰ ⵉⵜⵜⵢⴰⴽⴰⵣ ⵓⴽⵙⴰⵏ ⴷ 

ⵓⵙⵏⵓⵃⵢⵓ  ⴰⵔ ⵉⵜⵜⴹⴰⵙ ⵙ ⵡⴰⴷⴷⵓⵔ ⵏ ⵎⴷⴷⵏ ⴷ ⵡⴰⵜⵉⴳⵏ ⵉⵏⴼⴳⴰⵏⵏ, ⵉⴷⵍⵙⴰⵏⵏ ⴷ 

ⵉⵙⴳⴷⴰⵏⵏ; 

ⵢⵓⵙⵉ ⵜⴰⵖⵜⵙⵜ ⵏ ⴰⴷ ⵉⵡⵚⵚⴰ ⵉⵎⵡⵓⵔⴰ ⵏ ⵜⵉⵔⵔⴰ ⴷ ⵜⵏⵣⵡⴰⵢⵜ ⴷ ⵓⵜⵉⵍⵉⴼⵉⵣⵢⵓⵏ ⵙ ⵓⵢⴰ: 

- ⴰⵙⴷⵓⵙ ⵏ ⵉⵎⵉⴽⴰⵏⵉⵣⵎⵏ ⵏ ⵓⵙⵍⴳⵏ ⴰⵏⵉⵎⴰⵏ ⴷ ⵜⵣⵎⵎⴰⵔ ⵏ ⵢⵉⵎⵥ ⵏ ⵉⵎⵣⴳⵉ ⴷ ⵜⵉⴹⴰⴼ ⴳ 

ⵜⵉⵔⵔⴰ ⵏ ⵜⵔⴰⴱⴱⵓⵜⵉⵏ ⴰⴽⴽⵯ ⵉⵙⵡⵓⵔⵉⵏ ⴳ ⵢⵉⴳⵔ ⴰⴷ, ⵙ ⵉⵎⵥⵍⵉ ⴰⵢⵏⵏⴰ ⵉⵣⴷⵉⵏ ⵙ 

ⵓⵙⵡⵓⵔⵉ ⵏ ⵜⴳⵓⵔⵉⵡⵉⵏ ⴷ ⵉⵏⴰⵡⵏ ⵉⵙⵡⵓⴷⴷⵓⵏ ⵢⴰⵏ ⵡⴰⴳⴳⵯⴰ ⴰⵎⴰⵜⴰⵔ ⵓⵔ ⵉⵖⵓⴷⴰⵏ 

ⵉⵚⴽⴰⵏ ⵅⴼ ⵡⴰⵏⴰⵡ, ⵍⵄⵎⵕ, ⴰⴷⴷⴰⴷ ⵏ ⵜⴷⵓⵙⵉ, ⴰⵥⵓⵕ, ⴰⴷⴷⴰⴷ ⴷ ⵜⴼⴰⴷⵉⵡⵉⵏ 

ⵜⵉⵏⴰⵎⵓⵏⵉⵏ, ⴰⴷⴷⴰⴷ ⵏ ⵓⵣⵡⴰⴳ ⴷ ⴽⵉⴳⴰⵏ ⵢⴰⴹⵏ; 

- ⴰⴷ ⵜⵜⵓⴼⴽⴰ ⵢⴰⵜ ⵜⵖⴹⴼⵜ ⵜⴰⵎⵇⵔⴰⵏⵜ ⵉ ⴽⵔⴰ ⵏ ⵜⴳⵓⵔⵉⵡⵉⵏ ⴷ ⵉⵏⴰⵡⵏ, ⵎⴰⵇⵇⴰⵔ ⵉⴳⴳⵓⵜ 

ⵓⵙⵡⵓⵔⵉ ⵏⵏⵙⵜ ⴳ ⵡⴰⵎⵓⵏ, ⴷ ⵎⵇⵇⴰⵔ ⵓⵔ ⵜⵍⵍⵉ ⵏⵏⵉⵢⵜ ⵏ ⵓⵙⵏⵓⵃⵢⵓ, ⴰⵛⴽⵓ ⴰⵢⴰ ⴰⵔ 

ⵉⵙⵔⵓⵙ ⵢⴰⵜ ⵜⴷⵍⵙⴰ ⵏ ⵉⵏⴰⵡⵏ ⵏ ⵓⵙⵏⵓⵃⵢⵓ ⴰⵔ ⵉⵙⵙⴷⵔⵓⵙ ⴰⵜⵉⴳⵏ ⵏ ⵓⵎⵢⴰⵏⴰⵡ ⴰⵏⴼⴳⴰⵏ, 

ⵡⵉⵏ ⵜⵎⵓⵔⴰ, ⵡⵉⵏ ⵜⵓⵜⵍⴰⵢⵉⵏ ⴷ ⵡⵉⵏ ⵜⴷⵍⵙⵉⵡⵉⵏ ⴷ ⵉⵙⴳⴰⴷⵏ, ⴰⵔ ⵉⵜⵜⴰⵡⵉ ⵖⵔ 

ⵜⵕⵓⵥⵉ ⵜⴰⵏⴰⵎⵓⵏⵜ ⴷ ⵜⵓⴷⵔⵜ ⵜⴰⴳⵔⴰⵡⴰⵏⵜ; 

- ⵙ ⵓⵙⵏⴰⵍ ⴰⵀⴰ ⵉⵙ ⴳⴰⵏⵜ ⵜⵎⵙⴽⴰⵔ ⴰⴷ, ⵎⵇⵇⴰⵔ ⵓⵔ ⴳⵉⵏⵜ ⵜⵉⵏ ⵜⵉⴷⵜ, ⵉⵙ ⴳⴰⵏ ⵎⴳⴰⵍ 

ⵜⴰⵣⴷⴳⵉ ⵏ ⵜⵏⵖⵎⴰⵙⵜ, ⵎⴳⴰⵍ ⵉⵎⵏⵣⴰⵢ ⵉⴷⵓⵙⵜⵓⵔⵉⵢⵏ ⴷ ⵜⵔⵙⴰⵍ ⵅⴼ ⵜⵚⴽⴰ ⵜⴳⵍⴷⵉⵜ. 

ⵉⵜⵜⵓⵎⴷⵉⵡⵍ ⵖⵔ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ ⵉⵡⵏⴰⵏ ⵏ ⵜⴳⵉⵡⵔⵜ ⵏ 02 ⵛⵄⴱⴰⵏ 

1447 (22 ⵢⵏⵏⴰⵢⵔ 2026), ⵉⵜⵜⵓⵙⴽⵔⵏ ⴳ ⵓⵙⵖⵉⵎ ⵏ ⵓⴳⵔⴰⵡ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ 

ⴰⵙⵍⵉⵥⵕ ⴳ ⵕⵕⴱⴰⵟ, ⴳ ⵜⵍⵍⴰ ⵎⴰⵙⵙⴰ ⵍⴰⵟⵉⴼⴰ ⴰⵅⴰⵔⴱⴰⵛ,ⵜⴰⵏⵙⵙⵉⵅⴼⵜ, ⵎⴰⵙⵙⴰ ⵏⴰⵕⵊⵉⵙ 

ⵕⴰⵖⴰⵢ, ⵎⴰⵙⵙ ⵊⴰⵄⴼⴰⵕ ⴽⴰⵏⵙⵓⵙⵙⵉ, ⵎⴰⵙⵙ ⵄⵍⵉ ⴱⴰⵇⵇⴰⵍⵉ ⵃⴰⵙⵙⴰⵏⵉ, ⵎⴰⵙⵙ ⵢⴰⵙⵉⵔ 

ⵖⵓⵔⴱⴰⵍ, ⵎⴰⵙⵙⴰ ⴼⴰⵟⵉⵎⴰ ⴱⴰⵕⵓⴹⵉ, ⵎⴰⵙⵙ ⵎⵓⵃⴰⵎⴷ ⵍⴰⵄⵕⵓⵙⵙⵉ, ⵎⴰⵙⵙ ⵄⴱⴷⵍⵍⴰⵟⵉⴼ 

ⵄⴰⴷⵉⵍ ⴷ ⵎⴰⵙⵙ ⵄⴰⴷⵉⵍ ⴱⵏⵃⴰⵎⵣⴰ, ⴳⴰⵏ ⴰⴽⴽⵯ ⵉⴳⵎⴰⵎⵏ. 

 

ⵙⴳ ⵖⵓⵔ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ 


